
Mustér

Glion
Cuira

Tavau Scuol

Spligia

Mesocco

San Murezzan

Sta. Maria

Landquart

Poschiavo

18°

2°

16°

7°

22°

13°

27°

11°

22°

11°

25°

11°
21°

6°

19°

7°

23°

9°

20°

8°

28°

12°

■ L’AURA

Main sulegliv e pli umid

(lq) Ier saira è cusseglier fede-
ral Christoph Blocher sa parti-
cipà a la festa d’anniversari da
10 onns da La Quotidiana. El
speria che la gasetta dal di ru-
mantscha sa profileschia er en
l’avegnir cun fermas tematicas,
ha el ditg. Cun il rumantsch stet-
tia i bain, il linguatg stoppia den-
tant sa cumprovar en il mintgadi,
ha Christoph Blocher punctuà en

ses pled giubilar. Il cusseglier fe-
deral ha lioms particulars cun il
Grischun, uschia ha el era gist
gratulà a Hanspeter Lebrument,
l’editur dal «Bündner Tagblatt» e
da la «Südostschweiz» per il giu-
bileum da 10 onns dal sistem gri-
schun cun trais gasettas. «Quest
sistem funcziuna ed ins na po
betg valitar el aut avunda», ha
Christoph Blocher ditg.

Gratulaziuns da Blocher

Il cusseglier
federal cun
lioms particu-
lars cun il Gri-
schun ha gra-
tulà a la chasa
editura Süd-
ostschweiz.

En in onn vegn il bischel sut Flem avert

Quests dis ha lieu a
Flem in eveniment

particular, numnadamain
la sessiun da las chombras
federalas. La sessiun sco ta-
la n’è betg in eveniment
extraordinari, quella ha en-
conuschentamain lieu
quatter giadas ad onn. Ma
igl è l’emprima giada ch’il
parlament sa raduna en la
Svizra rumantscha, e pro-
bablamain resta quai per
lung temp era la suletta
giada. Questa sessiun ha
lieu en il Grischun mo per-
quai che la chasa federala a
Berna vegn renovada e sa-
nada cumplettamain suen-
ter passa 100 onns ed è da
preschent in tarment plaz-
zal. Ultra da quai han ins
gia fatg sessiuns extra mu-
ros a Genevra e Lugano,
cura ch’igl è stà da far la-
vurs da construcziun pli
pitschnas en la chasa fede-
rala. Era en quest cas è pia
tut ì la via federala usitada:
la quarta Svizra vegn era
vidlonder sco quarta!

Che quai è in’occasiun
ed ina schanza unica

per noss chantun, na stoss
jau betg menziunar spezial-
main e sa mussa en il su-
stegn e l’interess da bleras
Grischunas e blers Gri-
schuns. Numerus parla-
mentaris federals dals cen-
ters da noss pajais n’èn
betg conscients dals pro-
blems, cun ils quals in
chantun da muntogna
vegn confruntà en il temp
dad oz. Il chantun Gri-
schun po e sto perquai
mussar ch’el è innovativ e
curaschus e ch’el ha prendì
era blera atgna iniziativa
per meglierar las cundi-
ziuns da viver. Da l’autra
vart èsi dentant era fitg im-
purtant da render attent
che nus essan dependents
da la solidaritad dals auters
chantuns, da las aglomera-

ziuns e da las citads per pu-
dair ans sviluppar en il fu-
tur. Las fatschentas che
vegnan discutadas en il
cussegl naziunal durant la
sessiun correspundan per
gronda part a quests in-
tents.

Deplorablamain n’ha la
deliberaziun da la le-

scha da linguas betg pudì
vegnir terminada en la cu-
missiun predeliberanta. Ma
la situaziun da nossas lin-
guas minoritaras, dal talian
e surtut dal rumantsch,
vegn segiramain ad esser in
tema e po pia tuttina ve-
gnir intermediada. Per sa
preparar sin la sessiun han
las parlamentarias ed ils
parlamentaris federals per
exempel gia survegnì il disc
cumpact «Il parlament em-
prenda rumantsch» e nu-
merus voluntaris ru-
mantschs vegnan a suste-
gnair ed accumpagnar els
durant l’entira sessiun.

La discussiun davart la
nova gulivaziun da fi-

nanzas, la politica regiuna-
la e las contribuziuns a las
viafiers ed al fond d’infra-
structura po medemamain
mussar ch’igl è necessari da
metter a disposiziun a las
regiuns meds suffizients
sco era da sustegnair cun
mesiras da promoziun spe-
zialas in svilup economic
duraivel. Durant las excur-
siuns en Surselva, a Val S.
Pieder, en il Grischun cen-

tral ed en l’Engiadina pon
ils parlamentaris e las par-
lamentarias ultra da quai sa
far in maletg concret da la
situaziun. 

En l’Engiadina viage-
schan las parlamenta-

rias ed ils parlamentaris
cun la Viafier retica (VR).
Gist tar la VR exista da
preschent in basegn d’agir
spezial. La VR è la pitga
purtanta dal traffic public
en il Grischun ed indispen-
sabla tant per il transport
da persunas sco era da
martganzia. I na po bain
betg esser che las milliardas
concedidas a las Viafiers fe-
deralas svizras sa chape-
schan da sasez e che la VR
n’è betg abla da far las in-
vestiziuns urgentamain ne-
cessarias u sto schizunt re-
ducir quellas a moda mas-
siva. La confederaziun sto
ademplir sia obligaziun fi-
xada tras contract cun il
chantun Grischun e reagir
cun ina gulivaziun gista sin
la concentraziun dals meds
finanzials en la Svizra cen-
trala e romanda. Da l’im-
purtanza particulara da la
VR vegnan las parlamenta-
rias ed ils parlamentaris –
la gronda part dad els pro-
bablamain betg per l’em-
prima giada – a daventar
conscients sin il traject
spectacular da l’Alvra che
duai daventar ina part dal
patrimoni cultural mundial
da l’Unesco, ed era durant
il viadi en l’Engiadina e
tras il tunnel dal Vereina. 

Bleras autras occurrenzas
ed impressiuns duain e

vegnan medemamain a
contribuir che la sessiun a
Flem daventa in eveniment
nunemblidaivel. E per noss
chantun èsi da sperar che
las politicras ed ils politi-
chers vegnian conscients
che tut las parts dal pajais
ston avair almain las mede-
mas schanzas e cundiziuns
da basa! 

■ TRIBUNA POLITICA

Eveniment dal tschientaner

SO e BT pon ins cumprar al kiosk

